
வாழ்வும் இலக்கியமும் 

வாழ்வேதான் இலக்கியம், இலக்கியமேதான் வாழ்வு. 

மாந்தனின் மூன்று படைப்புகள் அவனை உயர்த்தின. ஒன்று 

கலந்துறவாடும் மொழி; இரண்டு தீ; மூன்றாவது உருளை; 

(சகடம்). இம் மூன்றும் இன்றேல் மாந்த சமுதாயம் 

விலங்காண்டி நிலையிலேயே உயிரினங்களில் ஒன்றாய் 

இருந்திருக்கும். மாந்தன் சிந்திக்கின்ற உயிருருவாய் 

விழிப்புற்ற போதுதான் பட்டறிவு படைப்பறிவாய்ப் பல்லா 

யிரம் எல்லைகளில் விரிவுற்றது. வாய்மொழியான தாய்மொழி 

படிப்பறிவைத் தோற்றுவித்து இலக்கியப் படைப்பினை 

பன்னூறு மொழிகளில் வாழ்வை எதிரொலித்தது. கனவைக் 

கற்பித்தது. உழைப்பு மேலும் மேலும் உள்ளொலியையும் 

உள்ளொளியையும் உணர்வில் ஊறி உணர்ச்சியாய் வெளிப் 

பட்டது. 
.ஆறாவதறிவின் பேராளனாக மாந்தன் மாறியதும், 

நிலைத்திணையினும் இயங்கு திணையினும் உயர்ந்து 

விட்டான் மாந்தன் எனவே தான்

“மாவும் மாக்களும் ஐயறிவினவே 

மக்கள் தாமே ஆறறிவு உயிரே”' 

என்றான் தொல்காப்பியன். பிற்கால அவ்வையாரும் “அரிது 

அரிது மானிடர் ஆதல் அரிது” என்றார். இதன் விளக்க 

உரையாக உலக நாடகக் கலைஞன் சேக்குவியர் “ஆ! மாந்தன் 

எத்தகைய திறனமைந்த படைப்பு! எத்தனை அறிவாற்றல்! 

எத்தனை எல்லை இலாக் கலைப்பண்பு! உருவில் இயக்கத்தில் 

செயலில் எத்தகை நுண் பேரறிவு! உணர்வில் ஓர் இறையுரு 

ஒப்பான்! உலகின் வனப்பெலாம் திரண்ட வடிவம்! 

உயிரினங்களின் ஒப்பற்ற கொடுமுடி!” என்றான். 

தன்னைப் பற்றி உலகின் கற்பனைக் கருத்துருவத்தை 

உருவாக்குகிற, உண்மையில் வாழ்வு எப்படி இருக்கிறது 

எப்படி இருக்க வேண்டும் என இரு வழிகளிலும் உலகைக் 

காண்கிற திறமை மாந்தனுக்கு மட்டுமே உண்டு. எனவே புதிது 

புதிதாய்ப் புத்தம் புதிதாய்க் கலை, அறிவியல் இரண்டு துறை 

களிலும் திரண்டு ஓங்குகிறான். 

மாந்தன் கால ஓட்டத்தில் சூழ்நிலைகளைச் சார்ந்திருக் 

கின்றான்; சூழ்நிலைகள் மாந்தனால் உருவாக்கப்படுகின்றன. 

ஒவ்வொரு நூற்றாண்டுதோறும் புதிய புதிய போராட்டங்களை 

மாந்தன் சந்திக்கிறான். அதில் வெற்றியும் பெறுகிறான். 

இருட்டை ஒளி அகற்றி விடுவது போல அச்சத்தை - 

அடிமைத் தளையை, அன்புணர்வும் ஆக்க உணர்ச்சியும் 

அகற்றிவிடுகின்றன. தங்கு தடையற்று இருத்தலையே 

வழியாகக் கொண்டது வாழ்க்கை. அதாவது முயற்சியற்ற 

முயற்சியின் உள்ளுணர்வின் வெற்றிப்பாதை; அதுவே கலை 

இலக்கிய வெளிப்பாடு.

எவ்வளவு அழகானது இந்த உலகம்! எத்தனை கோடி 

இன்பம்! “யாதும் ஊரே யாவரும் கேளிர்” என்று முழு 

இயற்கையின் விளையாட்டிலும் பங்கேற்பதே நமது வாழ்க்கை. 

அன்புறவோடும், நன்றியுணர்வோடும் அறவுணர்வோடும் நாம் 

ஆடிப் பாடுவதே வாழ்க்கைக் கலை. மகிழ்ச்சியின் கூத்தும் 

சிரிப்பும் மாந்தனுக்கன்றோ கிட்டியுள்ளது. இவற்றின் 

எதிரோலியே இலக்கியக்கலை. 

ஒவ்வொரு மாந்தனும் இந்த உலகத்திற்கு ஒரு 
குறிப்பிட்ட செயலுக்காகவே (உடலுழைப்பு - அறிவுழைப்பு 
வருகிறான். அவன் நிறைவேற்ற வேண்டியது ஏதோ ஒன்று 

உள்ளது. உடல் - மன உழைப்பால் கொடுக்க வேண்டிய பணி 
ஏதோ உள்ளது. நாம் நேர்ச்சியால் வரவில்லை. ஆண் பெண் 

அன்புறவால் ஒரு பொருளுடன் பிறந்திருக்கிறோம். நம் 

பின்னால் ஒரு நல்ல உயர் நோக்கும் இருக்கிறது. வாழ்க்கை 

அறவியலில் முழுமை நம் மூளை ஏதோ செய்யக் கருதுகிறது. 

அதில் ஒன்றுதான் பாட்டிலக்கியம். 

பன்னெடும் காலமாகப் பாட்டிலக்கியப் பாவலன், பல 

நாடுகளில் பலமொழிகளில் கார்க்கானாறாகவும், கருத்தருவி 

யாகவும் ஆர்வமும் எழுச்சியும் அக்கறையும் அன்பும் 

கொண்ட ஆறாகவும், இன்னிளவேனிலின் பன்மலர் மணத் 

தென்றலாகவும், தீப்பறக்கிற சூறாவளியாகவும் விளங்கு 

கின்றான். மாந்தன் அனைத்தையும் செய்ய முடியும் என்ற 

துணிவினால்தான். “தீதும் நன்றும் பிறர்தர வாரா' - என்று 

நாட்டுப் பற்றும் நவில் இனப் பற்றும் கொண்டுயர்ந்தான். 

“பெற்ற தாயும் பிறந்த பொன்னாடும் நற்றவ வானினும் நனி 

ஏிறந்தனவே” என்றான். சிந்தனைக்கு உணவளித்து அளிக்து

“எது வாழ்க்கை?” என்ற வினாவை ஒவ்வொரு புதிய சமூகச் 

சூழலிலும் புதிய மாந்த வரலாற்றைப் படைப்பதே வாழ்க்கை 

என்றுணர்ந்தான். | 

வாழ்வுணர்வில் வெளிப்பட்ட என்றே பாட்டிலக்கியம். 

அதன் இலக்கணத்தை 'கீட்சு என்னும் ஆங்கிலப் பாவலன் 

“பாட்டின் தலையாய நோக்கம் கவலைகளை ஆற்றவும் 

உள்ளத்தை உயர்த்தவும் கூடிய தோழனாக இருப்பதே” 

என்றான். மாந்த உள்ளத்தில் உணர்ச்சி மிகும்போது பாடல் 

பிறந்தாலும், பாட்டில் வெளிப்படையாகத். தோன்றும் 

பொருளைவிட. வேறு பொருளும் உண்டு. நம் சங்ககால 

அகப்பொருள் பாடல்கள் அவ் வகையைச் சார்ந்தவை 

பண்டை, சீன, யப்பான் பாடல்களுக்கும் இப் பண்பு - உலகில் 

- பலமொழிப் பாடல்கள் வாழ்வியலின் நுண்மையை நோக்கிச் 

. சொல்பவையே. ௮ம்.மொழிகளில் ஒன்று பாரசீகம். 

“.. நானிலத்தில் படைப்புயிர் பலவும் ' ஆண் பெண்ணாக 
- வாழ்கின்றன. அன்புற்றிணைந்து இன்ப்பெருக்கம் செய் 
- கின்றன. உயிரினங்களில் உயர்ந்த சிறந்த மாந்த இனமும் 

இதில் விதிவிலக்கில்லை. மற்ற உயிர்களுக்கும் தாம்தாம். 
இணைய ஒரு பருவம் உண்டு. அவை இயல்புணர்ச்சியால் — 

வாழ்வன. மாந்த இன்மோ உந்துணர்ச்சியை ஒரு பக்குவப் 

பட்ட பருவத்திலிருந்து உள்ளுயிர்ப்பின் அகத் தூண்டுதலால் 

கிளர்ச்சி கொண்டெழுவது. எனவேதான் மாந்தனின் 

ஆண்பெண் அன்புறவு: காதலாக மலர்கிறது, காவியமாகக் ' 

கனிகிறது, புணர்ச்சியில் நிறைவும் முழுமையும் புத்துயிர் 
பெறுகிறது.

“எல்லா உயிர்க்கும் இன்பம் என்பது 

தானமர்ந்து வரூஉம் மேவற்றாகும்'' 

என்றான் தொல்காப்பியன். இன்பம் பொதுப் பண்பாயினும் 

அவ் இன்பத்தை 'எடுத்துரைக்கத் தெரிந்தவன் மாந்தன் 

ஒருவனே. ஒன்றும். உறவு ஒன்றா உறவு என்று: ஓர் ஒழுங்கு 
முறையை ஏற்படுத்திக் கொண்டபிறகு எல்லையை வகுத்துக் 

கொண்டபிறகு ஒன்றிய உறவுக்கு நட்பென்றும் காதல் என்றும் 

தோழமை என்றும் பெயரிட்டனன். எனவேதான் * மாதர் காதல்” 

- ஆயிற்று. காமத்திற் சிறந்தது. காதற் காமம் ஆயிற்று. 
“மலரினும் மெல்லியது காமம், சிலர் அதன் செவ்வி 

தலைப்படுவர்” என்றான் வள்ளுவன்: “மேலும் “ “கண்டு கேட்டு 

உண்டு உயிர்த்து உற்றறியும் ஐம்புலனும் ஒண்டொடி கண்ணே 

உள” என்றறிந்து “அறிதொறும் அறியாமை கண்டற்றால், 

காமம் செறிதொறும் சேயிழை மாட்டு” என்றுணர்ந்தவன் 

சிற்றின்பமா இல்லை இல்லை பேரின்பம் கண்டான். 

“உடம்பொடு உயிரிடை என்னமற்றன்ன -மடந்தையொடு 

எம்மிடை நட்பு” எனப் -பிரிவறியாது' வாழத், 'தலைப்பட்டான். 

காதலியே வாழ்க்கைத் துணையானாள். வாழ்வின்பம் — 

நுகர்ந்தான் - மயக்குறு மக்களை ஈன்றான். ஏறுபோல் பீடு 

நடை நடந்தான். இவற்றுக்கெல்லாம்: காரணம்: “அன்பின் 

வழியது உயிர் நிலை” என உணர்ந்து உலக வாழ்வில் 

உயர்ந்தான் சிறந்தான். அவனே பாவலனானபோது 

“செம்புலப் பெயல் நீர்போல - அன்புடை நெஞ்சம் தாம் 

கலந்தனவே” என்று களித்தான். | . 

ஏழை எளிய மக்கள் மட்டுமன்று: கள்ளுக்கு. 5 இல்லாத 

களிப்பூட்டும் எழுச்சியும் இன்பமும் பெண் அன்பில் உள்ளன



8 உமர்கயாம் வாழ்வும் இலக்கியமும் 

 என்றறிந்திருந்தாலும் இன்ப எழுச்சிக்கு -மாமனனைர்கள் 

.கள்ளுண்டனர். 

“பொற்பு விளங்கு புகழ்அவை .நிற் புகழ்ந்து ஏத்த: 
இலங்கு இழை மகளிர் பொலங்கலத்து ஏந்திய 

. மணம்கமழ் தேறல் மடுப்ப நாளும் : ப 

மகிழ்ந்து: இனிது உறைமதி பெரும, . 
| வரைந்து நீ பெற்ற நல் ஊழியையே' 

- என்பான் மாங்குடிமருதன். 

“சிறியகள் பெறினே எமக்கீயும் மன்னே 

பெரியகள் பெறினே யாம்பாடத் 
தான்மகிழ்ந்துண்ணும் மன்னே”' 

என்று அவ்வையும் அதியமானுடன் குடித்துப் பாடியுள்ளாள். 

சங்க இலக்கியத்தில் கள், நறவு, தேறல் எனப்பல பெயரில் 

மக்கள் மது அருந்திய செய்தி வருகின்றது. ஆனால் 
அளவறிந்துண்டுள்ளனர்: எவரும் தள்ளாடியதாகவோ 

மக்களால் மதிக்கப்படாதவராகவோ எங்கும் காணப்பட 

வில்லை. | ட 

'வந்தேறிகளான ஆரிய. மக்கள் வந்த பின்னர்தான் மட்டு 
மீறிய மது மாந்தனை இழிநிலைக்குத் தள்ளி அழிக்கலாயிற்று. 
அவர்கள் கொண்டு .வந்த “சோமபானம்” “சுரபானம்” 
இரண்டும் மக்கள் முதல் மன்னர்வரை மாள்வித்தன. பரத்தமை 

யும் அவர்களின் வாழ்வுறவே. அதனால்தான் வள்ளுவன் கூட 

பேரின்ப மயக்கம் கள்ளுக்கில்லை. கன்னியர்க்குண்டு என்று 

கூறிவிட்டுப் பின்னர். கள்ளுண்ணாமையையும் விலை 

மகளிரான பார்ப்பனப் பரத்தைகளையும் சாடுகிறார்.

“அளவுக்கு மிஞ்சினால் அமிழ்தமும் நஞ்சாகும்” என்பது 
பழமொழி. இப் பழமொழி மாந்த வாழ்வில் எதிலும் எதற்கும் 

பொருந்தும். 

தமிழகத்தில் ரதி, பாரதிதாசன் இருவரும் மது 

அருந்துபவர்கள்தாம். ஆனால் சான்றோர்களால் எண்ணப் 

படாதவராக இல்லரீமல் உயர்ந்திருந்தனர். மேலை நாட்டில் 

பேக்கன் முதல் பெர்ட்ராண்ட் ரசல் வரை. மதுப்பழக்கம் 

இருந்தாலும் மட்டு மீறியவர்கள் அல்லர். மாறுபாடில்லாத 

உண்டியோடு ஊறு பாடற்று, வாழ்ந்தனர். 

கள்ளினை. மதுவினை - பல இடங்களிலுல் உயர்த்தப் 

பாடியுள்ளான் பாரதி. காரணம் - “அளவோடருந்திய கள் 

கருத்தூற்றைப் பாட்டருவியாய் வெளிப்பட உந்தாற்றலா்யிற்று. 

உச்சிதனை முகர்ந்தால் - 

உள்ளந்தான் கள்வெறி கொள்ளுதடி. : 

* * * 

| புல்லாங்குழல் கொண்டு வருவான் .- அழுது 

பொங்கித் ததும்பி நற்கீதம் படிப்பான் 

கள்ளால் மயங்குவது போலே - அதைக் 

கண்மூடி வாய்திறந்தே கேட்டிருப்போம் - என்றும் 

4 *. ப 

தேர்ந்தே கனிகள் கொண்டுவருவேன் நல்ல 

தேங்கள் கொண்டினிது. களிப்போம் - என்றும் 

ப ஆ ஆ ட க 
பானமடி நீ எனக்கு, பாண்டமடி நானுனக்கு - 

* * * 

ஆசை மதுவே! கனியே அள்ளுசுவையே -

என்று ஓங்கி வரும் உவகையில் காதற்பாடல் களிபாடுவ 

தோடன்றி பத்தி வெள்ளத்திலே மூழ்கிய போதும், 

“சக்திப் புகழாம் அதை அள்ளு - மது 

தன்னில் இனிப்பு ஆடும் அந்தக் கள்ளு” * 

என்றும் 

“மது” - என்ற பாடலில் போகியும் போகியும் பாடும் 

ஆறு பாடலிலும் உண்மையையும் உருவகத்தையும் 

பாடுகிறார். 

“பச்சை முந்திரித், தேம்பழங் கொன்று 

பாட்டுப் பாடிநற் சாறு. பிழிந்தே — 

இச்சை தீர மதுவடித்து உண்போம் 

இஃது தீதுஎன்று இடையர்கள், சொல்லும் 

கொச்சை பேச்சிற் கை கொட்டி நகைப்போம் 

கொஞ்சு மாதரும் கூட்டுணும் கள்ளும் 

இச்சகத்தினில் இன்பங்கள் அன்றோ? 

இவற்றின் நல்லின்பம் (வேறு ஒன்றும் உண்டோ? 

“மாதரோடு மயங்கிக்: களித்தும் 

; மதுர நல்லிசை பாடிக். குதித்தும் 

் காதல் செய்தும் பெறும்பல இன்பம் 

கள்ளில் இன்பம்,..கலைகளில் .இன்பம்,” 

பூதலத்தினை ஆள்வதில் இன்பம், 
பொய்மை அல்ல இவ் இன்பங்கள் எல்லாம் 

யாதும் சக்தி இயல்பெனக். கண்டோம், 

இனைய துய்ப்பம் இதயம் மகிழ்ந்தே!" 

- என்று பாடி இறுதியாக,

“மது நமக்கு மதுநமக்கு 

மதுநமக்கு விண்ணெலாம். 
மதுரமிக்க அரிநமக்கு 

௦துவெனக் கதித்தலால் 

மது நமக்கு மதியுநாளும் 
மது. நமக்கு வானமீன் 

மது நமக்கு மண்ணு நீரும் 
மது நமக்கு மலையெலாம் 

மது நமக்கோர் தோல்வி வெற்றி 

மது நமக்கு வினையெலாம் 

மது. நடிக்கு மாதர் இன்பம் 
... மது நமக்கு மதுவகை, 

மது நமக்கு மது: நமக்கு 
. மது மனத் தொடாவியும் 

மதுரமிக்க சிவநமக்கு 

... மதுவெனக். களித்ததால்”' 

- இப்படிப்.பர்டிச் செல்கின்றார் பாரதியார்;விரிக்கின் பெருகும். 
சுருக்கின் எஞ்சும். .மு. கருணாநிதியால் எப்படி தமிழகத்தில் 
மதுக்குடிப் பழக்கம் பெருகித் தமிழர்களைச் சாகடிக்கின்றதோ 

அதைப்போல மட்டுமீறிய. குடிப்பழக்கத்தைத்': தங்கட்கு 

அடிமையாய் இருப்பதற்கு ஆரியர்கள் சோமபானம். என்றும் 

சுராபானம் என்றும் நல்லவர்களை - வல்லவர்களைத் திசை 
திருப்பி விட்டார்கள். தேன் அளவோடு உண்டால் எப்படி 
நன்மை பயக்குமோ அப்படியே மதுவும் (கள் - நறவு நன்மை 

பயப்பதே. ன சட



12 உமர்கயாம் வாழ்வும் இலக்கியமும் 

வாழ்க்கை மீது காதல் 

அறிஞர் ம.இலெ. தங்கப்பா கூறுவதுபோல: 

“நாம் வயப்பட்டிருக்கும்போது நம்முள்ளிருக்கும் 

நல்லவை யெல்லாம் வெளிப்படுகின்றன அல்லவா? 

அதுபோலவே வாழ்க்கைமீது காதல் வயப்படுவோமானால் 

எப்பொழுதும் நாம் நல்லவர்களாகவே இருப்போம்” 

“வாழ்க்கை மீது காதலோடு வாழுங்கள்; அது ஒன்றே 

வாழ்தல்” 

“உறவில் மட்டுமே வாழ்க்கை பொருளுடையதாகின்றது ” 

“அறிவாராய்ச்சியாளனாக இராதே; கருத்தளவில் 

வாழாதே; எளிமையும் அன்பும் உடையவனாக இரு; 

சுவர்களை இடித்தெறி; தற்காப்பைத் தகர்த்து அன்பு 

வெள்ளத்துள் சாய்ந்து விடு: முழுமையான நல்லியல்பில் 

உன்னை இழந்துவிடு” 

இவ்வாறு வாழ்வதுதான் வாழ்க்கை. மக்களுக்கும் 

பொருள்களுக்கும் அடிமையாய் இருந்தால் - சார்ந்திருந்தால் 

அதனை விட்டுவிடுவதே உண்மையின் பேரின்பம். 

இவ்வாறிருந்தால் அன்புறவு நமக்கு மிகப்பெரிய உரிமையை 

- விட்டு விடுதலையாகி நிற்கும் பேருரிமையைத் தருகிறது. 

தோழமை என்பது கிளர்ச்சி செய்வது: ஆகவே 

அன்புவாணன் என்பவன் கிளர்ச்சிக்காரன். அவன் எல்லாப் 

பழமைகளுக்கும் எதிரி. ஓட்டை ஒடிச்சலான - இயற்கைக்கு 

முரணான் மரபிற்கும் எதிரி. எல்லா இயக்கக் கோட்பாடு 

களுக்கும் எதிரி. அவன் விரும்புவன அன்பு - உண்மை -

. ஒழுங்கு என்பவையே. இவற்றைக் கண்டுகொண்டவர்கள்தாம் 

சங்கச். சான்றோர்கள். அவர்களோடு ஒப்பு நோக்கினால் 

உமர்கயாமைப் புரிந்து கொள்ளலாம். | 

் தான் என்பதும் நான் என்பதும் இல்லாமல் வாழ்வதே 
இன்பம், பொலிவு. அதுவே காதல், அதுவே இசை, அதுவே 
மது. தன் முனைப்பு“இல்லாமல் வாழ்வது அதுவே மெய்யான 
வாழ்வு. இந்த வாழ்வையே நாம்..*பாட்டு வாழ்க்கை” 
என்கிறோம்; இயற்கையோடு கைகோர்த்து கலந்தின்புறும் 

வாழ்க்கை இது. 

அன்பை” விட்டுவிட்டு உடன்பாடு செய்து : 'கொண்டு 

வாழ்வது, வாழ்வதைவிட இழிவானது. உண்மையான வாழ்வை 
வாழ்வது ஒருகண நேரமேயானாலும் கூட பொய்யில் 
நிலைத்து வாழ்வதை விட மிக மிக மேன்மையானது. 

பொய்யில் வாழ்வதைவிட மெய்மைக்கர்க இழப்பது மிகவும்” 

மதிப்பும் சிறப்பும் மிக்கது. 

'வாழ்வின்பம் உழைப்பில் செழிப்பது; அன்புறவில் 
“கொழிப்பது; ஈவதில் இறும்பூது எய்துவது, அது அழகியல் 

ஆழியில். ஆழ்ந்து திளைப்பது. அப்படிக் கலை "இலக்கிய 

அழகியல் நுகர்வாக மாற்றப் பெரிதும் ஒன்றும் தேவை 
யில்லை; வெறும் அழகான உணர்வு நிலையே தேவை, "ஒரு 
நுண்ணுணர்வுள்ள -உள்ளுயிர். அதிக உணர்வு கொண்டால், 
அதிக உள்ளொளி கொண்டவராவோம். “யாதும் ஊரே 
யாவரும் 'கேளிரென் வாழ்வோம்” 

ஆண் பெண் ஒருமையில் இருக்கும் துணிவை அன்பின் 
நுண்ணறிவு தருகின்றது. மேலும் படைப்புத் தன்மையையும் .

நுண்ணறிவு தருகின்றது. படைப்பதற்கும் உடைப்பதற்கும் 

புத்துலக ' வாழ்வைக், கொணர்வதற்கும் பசியும் மிகப் பெரிய 
தவிப்பும் எழுகின்றன. அவற்றுக்குப்: பின்னர்தான் அவற்றின் 

தொடர்ச்சியாக நாம் மகிழ்ச்சியாக முடிகிறது; நாம் பேரின்பம் 

துய்க்க "முடிகிறது. அதன் தொடக்க உணர்வின் வெளிப்பாடே 

பாரசிகப் பாவலன் உமர்கயாமின் வானமிழ்தம். 

உமர்கயாமின் :காலம்- 1941 - ஆம். ஆண்டு அளவில் 
தெளிவாகத் துணிவாகத் தெரிவிக்க மூடியாமல் இருந்தது. 

இந்தியப் பேரறிஞர் சுவாமி கோவிந்த தீர்த்தா அவர்களும், 

சோவியத்து அறிவியல் ஆய்வுக் களத்தினரும் என் நூற்கு 
மூல முதலாக Ling Ag, இலக்கியத்தின் ஏடு தேடுபவர்களுமான 
பீடர் அவுரி, சான் ஈத், இசடெப்பும் (78 சு & John Health 

Stubbs) ஆகியோரின் அரிய முயற்சியின் தேடலுக்குப் பிறகு 
உமர்கயாம் 18மே - 1048 - பிறப்பு என்றும், இறப்பு 1131 - என்று 

உறுதி செய்யப்பட்டது. 

இவர் வரலாறு பற்றி தமிழில் முன்னர் வந்த இரு 

கட்டுரைகளைக் காணுங்கள். 

காதலின் வளர்ப்புப் பண்ணை 

“பாரஸிக தேசம் மதுவிற்கும் மதுரமான பாடல்களுக்கும் 

புகழ்பெற்றது; காதலின் வளர்ப்புப், பண்ணை. உமர்கய்யாம் 

என்ற. நறுங்கனி முதிர்ந்து .பழுத்தது இங்கேதான். Qs 
- தேசத்தின் பண்டைப் புகழெல்லாம் இப்பொழுது: மாய்ந்து 

விட்டது. ஆனால், இங்கிருந்த “ரோஜா” உத்தியானங்களின் 

நறுமணத்தை இன்றும் உலகம் நுகர்ந்து இன்புறுகிறது. இன்றும் 
இங்கே விளைந்த காதல் மதுவை மனோப்ாவனையால் உலகம்

பருகுகிறது. நமது அறியாமையைத் தெளிவித்து, பயங்கரமான 

உண்மைகளால் நம்மை அச்சுறுத்துகின்ற தற்கால உலகத்தே, 

இளைஞர்க்குரியதாய் இனிய ,நறுமணம் கமழ்வதாய் உள்ள 

'நூற்பிரதி ஒருபொழுதும் முடிவடையாதபடி நீண்டு விரிந்து 
கொண்டே செல்லும் இடம் ஏதேனும் உண்டென்று கனவு 

காணக்கூடுமானால். அந்த இடம் பாரஸிக. தேசம் தான். ' 

““இத்தேசம். அழகு "நிரம்பிய ஒரு பெண்ணணங்கின் 

சரீரம் கேவலம் நோயினால் சாயை மர்த்திரமாய்த்' தேய்ந்து 

விடுதல் போலச் சீர்கேடுற்றுவிட்டது. இதனைத் தற்காலத்து 

மக்கள் அனைவரும் நினைந்து நினைந்து அற்புதக் காதல் - 

சிந்தனையில் மூழ்கிக் கனவு காணுதற்குரிய . ஓர் இடமாக 

அமைத்துவிட வல்லதாகும் இதன் . இலக்கியம். இலக்கியம் 

ஒருவகை ரஸவாதம் என்பது உண்மையல்லவா? இனிமேல் 

என்றாவது பாரஸிக தேசம் மக்களுக்குக். கவிதையும் :கதையு 

மாதிய: புதிய மதுவை வார்த்துத் தரவல்லதா*. இக் கேள்வி 

வேண்டாதது. வெகு காலத்திற்கு முன்னரே மதுக்கிண்ணம் 

ஒன்றை இத் தேசம் அளித்துள்ளது. இக் கிண்ணத்தில் 

உணர்ச்சி சுரந்து ததும்பிக் கொண்டிருக்கிறது. பாரஸிகம் 

உலகத்தில் அமைந்ததன். பயன் நிரம்பியாய் விட்டது. 

“ஆனால்.. முற்காலத்தே .உமாரின் 'புகழ்ச்சிக்குரியவர் 

சளப் விளங்கிய இப்: பாரஸிக” மக்கள் எப்பொழுதும் 

இன்பத்தை நாடி உணர்ச்சிச் சூழலிலே மூழ்கியிருந்தவர்கள் 

அல்லர். இப்பொழுது ஆப்கானிஸ்தானம் என்று வழங்குகிற 
நசம் பண்டைக் காலத்தில்: பாக்டிரியா என்று அழைக்கப் 

. உயர்ந்த மலைகள்..செறிந்தது இந்தப் பிரதேசம். 

உழைத்து வாழ்தற் பொருட்டு இங்கிருந்து கீழே , இறங்கிப் 

பரவிவந்தனர் இம் மக்கள். ஆரிய மக்களைப்போன்றே 

இவர்களும் திடசித்த முடையவர் பாரஸிகர்களுக்கு அவர் 

களுடைய தேசத்தின் பெருமையைக் :காட்டுகிறது என்ற 

அளவில் அது சீரியதாய் அமைந்த ஒரு சரித்திரமேயாகும். 

அப் பேரிதிகாசத்திலேயுள்ள அறிவுரைகளும், நீதிமொழி 

களும், மக்களது நீண்டகால அனுபவங்களைப் பிரதிபலித்துக் 
காட்டுகின்றன. உண்மையான சரித்திரமாயிருந்தாலும், அல்லது 

விநோதமான புனைகதையாயிருந்தாலும். அந் நூல் ஒரு 

பேரிலக்கியம் என்பதில் ஐயமே இல்லை. 

| “இப் பேரிலக்கியத்தின் ஒரு பகுதிதான் ஸோரப் - 

ருஸ்தம். இதில் வரும் சரித்திரத்தைப் பலரும் அறிந்தி 
ருக்கலாம். இதனை மாத்யூ ஆர்நால்ட் என்ற பேராசிரியர் 
கவிதை வடிவில் . . ஆங்கிலத்தில் மொழிபெயர்த்து 

மேனாட்டினரிடையே பிரசித்தப்படுத்தியுள்ளார். . ஷாநாமா 

'வின் பெருமை இவ்வாறு மேனாட்டிலும் அறியப்படுவ 

தாயிற்று. 

உமார்கய்யாம் - 

“இங்ஙனமே வேறொரு பாரஸிகப் பாடலும் மொழி 
பெயர்ப்பு மூலமாக உலகப் பிரசித்தி அடைந்துவிட்டது. அது 

உமார்கய்யாம் என்ற கவிஞர். இயற்றிய ௬பாயத் என்ற கவிதை 

நூலேயாகும். 

“இக் கவிஞரின் பெரும் புகழ் நமது தமிழ்நாட்டிலும் 
பரவி வருகிறது. இவரது பாரஸிகப் பாடலைக் கவிமணி தேசிக 
விநாயகம் பிள்ளை மொழிபெயர்த்தது நமது பாக்கியம் என்றே 
கூறவேண்டும். தமிழ்நாட்டில் அவர் பெயர் என்றும் மங்காது

ஒளிவிட்டுத் திகழும்படி செய்து விட்டார் நமது கவிமணி. 
ஆங்கில. உலகில் ப்விட்ஜிரால்ட் , என்ன மதிப்பைப் 

பெற்றுள்ளாரோ ௮ம். மதிப்பு நம் கவிமணி அவர்களுக்கும் 
உரியது. இவர் மூலமாய் நமது நாட்டில் உமார்கய்யாம் ஓர் 

. அற்புதமான. மறுபிறவியை எடுத்துள்ளார். 

“இரான், தேசத்துக் கவிஞர்களுள் உமார்' ஒரு சிறந்த 
கவிஞர் என்று கூடச் சொல்ல முடியாது. தம் காலத்தே இவர் 

பீஜ. கணிததீதில்் ஒரு சிறந்த மேதாவியாகவும், ஜோதிஷத்தில் 
ஒரு 'நிபுணராக்வும்' 'பகீழ் பெற்றிருந்தார். இவர் அர்ா£பி 
மொழியில்-இயற்றிய பீஜகணிதம்; மிகப் பலவாய்ப் பிர்திகள் 

செய்யப்பட்டு, பலராலும் கற்கப்பட்டு வந்த்து." இவர் 

இயற்றியுள்ள் முகம்மதியப் பஞ்சாங்கம் கணிதத்தில் இவருக் 

கிருந்த பெர௫ந்திறமையைக் காட்டவல்லதென்பர். இவரது 

ஆழ்ந்த கல்வியறிவு முதலியவற்றையெல்லாம் தற்கால மக்கள் 

மறந்துவிட்டா்ர்கள்.. மறவாது போற்றுவது எவற்றை . என்றால், 

வாழ்க்கையைக் குறித்தும், அது பயனின்றி வறிதாயுள்ள 

தன்மையைக் குறித்தும் இவர் சிந்தித்து!” எழுதியுள்ள 
வற்றைத்தான், : "இவற்றிலே, லட்சக்கணக்கான. மக்களுடைய 

உள்ளத்தில். 'தோன்றும் சந்தாப உணர்ச்சி. பிரதிபலிக்கிறது. 

“இக் கவிஞரது : உண்மைப் பெயர் கியாதுடீன் அபுல்பாத் 
உமார். கி.பி. 11- ம் நூற்றாண்டின் தொடக்கத்தில் நிஷபூர் என்ற 

நகரத்தில். “இவர் பிறந்தனர். இவர் தமது பெயரோடு கய்யாம் 
என்பதையும் தாமே சேர்த்துக் கொண்டார். கய்யாம் 

என்பதற்குக் கூடாரம் செய்பவன். என்று; பொருள். இத் 

தொழில் இவரது தந்தைக்கு இருந்ததுபோலும். இவர் பள்ளிக் 

கூடத்தில் வாசித்துக் கொண்டிருக்கும்போது, இவரது . பள்ளித்

தோழர்களாய் இருவர் இருந்தனர். இவர்கள் தமக்குள் ஓர் 
ஒப்பந்தம் செய்துகொண்டனர். தம்முள் யாரேனும் ஒருவர் 
உன்னத பதவியை அடைந்து செல்வர்களாய் விடுவார்க 

ளானால், அவர் மற்றை இருவருக்கும் உதவி செய்து, 
அவர்களைப் பதவியில் உயர்த்த வேண்டும் என்பதுதான் 

, அந்த ஒப்பந்தம். வியக்கத்தக்க முறையில் ஒப்பந்தம் நிறை 
வேறியது. ஒருவர் .ஒரு மாகாணத்தை ஆளும். பதவியைப் 

, பெற்றனர். உடனே .இவர் அரண்மனை ஸர்வாதிகாரப் 

பதவியைத் தம் தோழர்களுள் ஒருவருக்குக் கொடுத்தார். 

உமாருக்கு அவரது கணிதப் பயிற்சி இடையீடின்றி நடை 
பெறவேண்டும் என்று கருதி, ஆண்டுதோறும் ஒருபெருந் 
தொகையைக் கொடுத்துக் கவலையின்றி வாழச் செய்தனர். 

ருபாயத் 

“1. இவ்வாறாகய் பணக்: கவலை யாதொன்றும் இல்லாதபடி 

உமார்கய்யாம் தம்முடைய நீண்ட ஆயுளை, கணிதம் முதலிய 
சாஸ்திரப் பயிற்சியில் செலவிட்டு . வந்தனர். இடையிடையே 

மக்களுடைய இம்மை, மறுமை முதலிய பொருள்கள் பற்றியும் 

ஆழ்ந்து சிந்தித்து அற்புதமான செய்யுட்கள் பல இயற்றினர். 

இச் செய்யுட்களுக்கு. “ ருபாயத்” என்று பெயர். ர௬ுபாயத் 

என்றால் 'நான்தடிச்செய்யுள் என்று பொருள். தமிழிலுள்ள 

நாலடியார் என்ற நூற்பெயரை: இதனோடு ஒப்பிடலாம். 

பாடல்களின் அடிநாதம். 

“இவர் சிந்தித்துக் கண்ட முடிவு இன்ப உணர்ச்சியை 

விளைக்கத்' தக்கத்தன்று. இவர் பாடல்களிலே வாழ்வு

முடிந்ததன்பின் மறுமையைக் குறித்து யாதும் உறுதியாகக் 

கூறமுடியாது என்ற கொள்கை தொனித்துக் கொண்டே 

இருக்கிறது. இவ்வுலகத்தில் உண்பதும், குடிப்பதும், சுகித்து 

வாழ்வதும் தான் கைகண்ட பலனோ என்று இவர் ஐயுறவு 

கொண்டனர். ஒரு சோக உணர்ச்சிதான் இவரது பாடல்களின் 

அடிநாதமாய் அமைந்துள்ளது... எஸ். வையாபுரிப் பிள்ளை. 

* * % 

'பாரசீக நாட்டில் நைஸாப்பூர் என்ற ஊரில் இமாம் 

மொவாபிக். . என்ற ஒரு பெரியார் இருந்தார். அவர் 

ஜனங்களுடைய நன்மதிப்பையும் மரியாதையும் வெகுவாகப் 

பெற்றவர். அவரிடம் குரானும் மதநூல்களும் பயிலும் எந்தப் 

பையனும், முன்னுக்கு வந்து சுகமாக வாழ்வான் என்பதில் 

மக்களுக்கு அசையா நம்பிக்கை இருந்து வந்தது. 

“மூன்று மாணவர்கள் இமாமிடம் ஒன்றாகப் பயின்' 

றார்கள். மூவரும் புத்திசாலிகள்; இயற்கையில் உயர்குணங்கள் 

அமையப் பெற்றவர்கள். ஒரு நாள் அவர்களில் .ஒருவன் மற்ற 

இருவர்களிடம். “இமாமிடம் படிக்கும் எந்த மாணவனும் 

அதிர்ஷ்டசாலிகளாகாவிட்டாலும், நம்மில் எவனாது ஒருவன் 

நல்ல: நிலைக்கு. வருவதுபற்றிச் சந்தேகமேயில்லை. ஆகவே 

நம்மில் எவன்,.உயர் பதவியை அடைந்தாலும், அவன் மற்ற 

இருவர்களுக்கும் தன் ,அதிர்ஷ்டத்தையும் சுகத்தையும் 
பங்கிட்டுக், கொடுக்க வேண்டும்'” என்றான். மூவரும் இதற்கு, 
ஒப்புக்கொண்டு தமக்குள் அவ்வாறே ஓர் ஒப்பந்தம் 

செய்துகொண்டனர். |

..... “பின்பு வருஷங்கள் பல. ஓடின. அம் மூவரில் ஒருவ 
னாகிய நிஜாம் உல்க் - (pos என்பவன், தன் நாட்டிலிருந்து 

் வெளியேறி, கஜினியிலும், காபூலிலும் பிராயணம் செய்தான். 

அங்கிருந்து திரும்புகையில், சுல்தான் ஆல்ப் அர்ஸ்லன் என்ற 

அரசனின் அரசாங்கக் காரியாலத்தில் அவனுக்குப் பெரிய 
பதவி அளிக்கப்பட்டு, நாளடைவில் அவன் சுல்தானுக்கு 

மந்திரியானான். 

“சில வருஷங்கள் கழித்து அவனுடைய இரண்டு, 
பள்ளித் தோழர்களும், பழைய ஒப்பந்தப்படி, அவனுடைய 

- அதிர்ஷ்டத்தில் பங்கு கேட்க வந்தனர். அவர்களில் ஒருவர் 
- உமர்கயாம் மற்றவன் ஹஸன் - - இல் - ஸபாஹ் என்பவன். 

“ஹஸன் அரசாங்கத்தில் தனக்கு முக்கியமான ஸ்தானம் 

வேண்டுமென்று கோரினான்.மந்திரியின் வேண்டுகோளுக்கு 

. இணங்கி, சுல்தான் அவனை ஒரு பெரிய அதிகாரியாக்கினான். 

நாளடைவில் ஹஸன் தனக்குப் பேருதவி செய்த மந்திரி 

யிடமே பொறாமைகொண்டு, அவனைப் பகைத்து வந்தான். 
- மந்திரிக்குத் தீங்கிழைக்க வேண்டும் என்று செய்த முயற்சியில் 

ஹஸன் தோல்வியுற்று; அதிகாரத்தை இழந்து, ஊரூராக 
அலைந்து திரிந்தான். பிறகு அவன் இஸ்மேலியர்கள் என்ற 

பாரசீக ஜாதியார்களுக்குத் தலைவனாகி, மகம்மதிய 

உலகத்தையே ஒரு கலக்குக் கலக்கி வந்தான். கடைசியில் 

அவனுக்கு உபகாரம் செய்த நிஜாம் உல் - முல்கே அவன் 

கத்திக்கு இரையாகி முடிந்தான், என்றால் அவனுடைய 

தீக்குணத்திற்கு எல்லை ஏது? 
“உமர்கயாமும் மந்திரியாகிய தம் பள்ளித் தோழன் 

நிஜாமிடம் தம் பங்கைக் கேட்க வந்தார்; ஆனால் அவர்

'தமக்குப் பட்டமோ பதவியோ. வேண்டுமென்று விரும்ப 

வில்லை. “உன் அதிர்ஷ்டத்தின்" நிழலிலே எனக்கு ஒரு 

மூலையில் வசிக்க இடம் கொடுத்து விடு. நான் அங்கே 

'இருந்துகொண்டு என்"சாஸ்திர ஞானத்தைப் பரப்புவேன். உன் 

ஆயுள் - ஆரோக்கியத்தைக் குறித்துக் கடவுளிடம் 

பிரார்த்தனை செய்வேன். இதுவே நான் எவ்வளவேர் 

வேண்டியும், அவர் எந்தப் பதவியையும் பெற ஆசைப்பட 

“வில்லை. உண்மையில் உமர் பற்றற்றவர் என்பதைக் கண்ட 

மந்திரி, அவரை மேலும் வற்புறுத்தாமல், நைஸாப்பூர் 

பொக்கிஷத்திலிருந்து அவருக்கு வருஷத்துக்கு ஆயிரத்து 
இருநூறு மித்கல்கள். (பொன். நாணயங்கள்! கொடுக்கும்படி 

ஏற்பாடு செய்தான். 

“உமர்கயாம் பதினோராம் நூற்றாண்டின் மத்தியில் 

தோன்றியவர்; கி.பி. 1123ல் அவர் மறைந்ததாகச் சொல்லப் 

படுகிறது. 
“உமர்கயாம் வான சாஸ்திரத்தில் மகா நிபுணர். மலிக் 

ஷா சுல்தானாக. இருந்தபோது அவர் சுல்தானிடம் வந்து. 

அரிய சன்மானங்களைப் பெற்றார். மலிக் ஷா புதிதாகப் 

பஞ்சாங்கம் கணிக்க: (வேண்டுமென்று கருதியபொழுது 

அதற்காக நியமிக்கப்பட்ட எட்டுப் பேர்களடங்கிய சபையில். 

உமரும் ஸ்தானம் பெற்றார். அவர்தான். ஜலாலி சகாப்தத்தை 

ஆரம்பிப்பதற்குக் காரணமாக இருந்தார். “ஜீஜி மலிக் ஷாஹி” 

என்ற வான சாஸ்திர விஷயமான கணக்குகள் கொண்ட ஒரு 

புத்தகத்தையும் அவர் இயற்றினார். 

“கயாம்” என்பது அவருடைய புனைபெயர். “கூடாரம் 

கட்டுபவன்' என்பது அதன் பொருள். நிஜாம் - உல் -

முல்கினிடம் புகழ் .பெற்றுச் சுதந்திரமாக வாழ்வதற்கு முன்பு 

கூடாரம் கட்டுவது அவருடைய தொழிலாக இருந்திருக்கு 

மென்று யூகிக்கலாம். ஏனெனில் அந்தக் காலத்திய கவிகள் தம் 

தொழில்களுக்கு ஏற்பவே. புனைபெயர்கள் வைத்துக் 

கொண்டிருந்தார்கள். ஒரு வேளை கூடாரம் கட்டும் தொழிலை 

உமரின் தந்தையார் செய்து வந்திருக்கலாம் என்று சிலர் 

நினைக்கிறார்கள். உமர் கயாம் பாடல்கள் புனைந்ததோடு , 

பயிர்த் தொழிலும் செய்து வந்தார் என்பது அவர் கவிதை 

களிலிருந்து தெரிகிறது. 
.... “மரின் சிஷ்யர்களில் ஒருவாராக _க்வாஜா. நிஜாமி 

என்பவன் அடிக்கடி அவரிடம் வந்து பேசிப்போவது 

வழக்கம். அவனுடைய சொந்த ஊர் ஸமர்கந்த். ஒரு நாள். 

அவர்கள் இருவரும் தோட்டத்தில் சம்பாஷித்துக் 

கொண்டிருந்தபொழுது, உமர் அவனிடம், “வடக்தத்தி காற்று 

ரோஜா மலர்களைக்கொண்டு வந்து தூவும் இடத்தில் என் 

சமாதி இருக்கும்" என்று சொன்னாராம். எத்தனையோ 

வருஷங்கள் கழித்து க்வாஜா மீண்டும் நைஸாப்பூருக்குப் 

சென்று தன் ஆசிரியரின் சமாதியை. அங்கே கண்டான். அது 

ஒரு தோட்டத்துக்கு வெளியே இருந்தது. பழங்கள் குலுங்கும் 

மரக்கிளைகள் தோட்டத்துக்கு வெளியே இருந்தது. பழங்கள் 

"குலுங்கும் மரக்கிளைகள் தோட்டத்து மதிள் சுவரில் 

படர்ந்திருந்தன. அவருடைய சமாதி மறைந்து போகும்படியாக 

மரங்கள் மலர்களைச் சொரிந்து கொண்டிருந்தன. 

“உமர்கயாம் நாஸ்திகவாதி.. அவருடைய “ருபயாத்” 

பாரசீகக் கவிதையில் ஒரு புது மாதிரி. இந்த உலகமே 

அவருடைய சொர்க்கம். விதியில் அவருக்குப் பூரண

நம்பிக்கையுண்டு. , விதியே..அவருக்குக் கடவுள். (ரோஜா 
மலர்கள், திராட்சை ரஸம், ;அந்த . ரஸம். ததும்பி ஒழியும் 

பரத்திரம், அதை ஊற்றும். ஜீவனுள்ள. பெண், இவைகளுக்குள் 
அவருடைய வேதாந்தம் பரவியிருந்தது. மதுவைப் பற்றி 
அவர் பாடியிருப்பதற்கு மேல் பாட முடியுமர் என்பது 

சந்தேகம். அவர் ஒரு சமயம் மதுவே. குடிப்பதில்லை - என்று 
சபதம் 'செய்துகொண்டாராம். புத்தி தெளிவாக இருந்திருந்தால் 
அப்படிச் சபதம் செய்திருக்க மாட்டாராம். 

விட்டுவிடுவோம் கள்ளே, 

“வேண்டாம்!” எனப் பலகால் 

திட்டமிட்டேன் - எனினும்: அப்போ 
தெளிவோடு இருந்தேனோ?" 

என்று அவர் தம்மைத் தாமே கேட்டுக் கொள்ளுகிறார். . 

“உமர் மது, மாதர் என்றெல்லாம் பாடியிருப்பதற்கு 

வேதாந்தபரமான ' உட்பொருள் வே உண்டு என்ற சிலர் 

சொல்லுவர் 

“உமர்கயாமைப் பற்றிச் சொல்லும்பொழுது அவருடைய 

“ருபாயாத்தை”' - ஆங்கிலத்தில் மொழி: பெயர்த்த . எட்வர்ட் 

பிட்ஜெரால்ட் என்பவரை அவசியம்" குறிப்பிட் வேண்டும். 

இவருடைய காலம் 1809 - 1883 “இவர் 1853ஆம்' ஆண்டு 
“ருப்யாத்” தை இயற்றினார். அவருடைய இங்கிலீஷ் * ௬பயாத்” 

எல்லையற்ற புகழ்குப் பின்னால் ராஸெட்டி, ஸ்வின்பர்ன் 

முதலிய ஆங்கிலக் சுவிகள்' அதைக் ' “கண்டெடுத்துப் 

பாராட்டிய பிறகு அது உலகப் .பிரசித்தம்டைந்தது. 
நமது ஹிந்துஸ்தானத்தின் சம்ஸ்கிருத நூல்கள்ள் எட்வின்

ஆர்நால்ட் ஆங்கிலத்தில் பிரசித்தப்படுத்தியது போல், 
பர்ரசீக இலக்கியத்தை 'பிட்ஜெரால்ட் -பிரபலப்படுத்தினார். 
அவருடைய இங்கிலீஷ் “ருபயாத்” எல்லையற்ற புகழ். பெற்று 
விளங்குகிறது. . 

“உமர்கயாம் எழுதிய “ருபயாத்' 800 வருஷங்களுக்குப் 

பிறகு இப்பொழுதுதான் தமிழில் முதல் முறையாக முழுதும் 
வெளிவருகிறது. 

“கி.பி. 1389 வரை. வாழ்ந்திருந்ததாகத் தெரிகிறது. அவரே 

பின்னால் அநேகம் கவிஞர்களுக்கு - வழிகாட்டியாக 

விளங்கினார். “ ருபாயத்" பாடிய உமர் கயாம் அவர்களுடைய 
வரலாறு அடுத்தாற்போல் தனியாக எழுதப் பெற்றிருக்கிறது. 

ஆங்கிலத்தில் “ருபாயத்” பற்பல தினுசாக, பற்பல விலைகளில், 

கண்ணைக் கவரும் முறையில் பதிக்கப் பெற்றிருக்கிறது. . 

'இதிலிருந்தே ஆங்கிலம் கற்றவர்கள் அதை எவ்வளவு 
பாராட்டுகிறார்கள் என்பது புலனாகும்.” ப. ராமசாமி 

பன்னிரண்டாம் நூற்றாண்டில் உமர்கயாம் அறிஞருக்கும் 

முன்னும் பின்னும். சமகாலத்தும் வாழ்ந்த அபீசு, அத்தர் 
போன்றோர் அன்பு, காதல், வாழ்க்கை, மது, இயற்கை என 

உண்மைப் பொருளைப் பாடல்களில் வாழ்க்கையை, உலக 
இயல்பை, நோக்கையும் போக்கையும் அறியாமல் அவற்றைப் 

புரிந்து கொள்ள முடியாது என்றும் உண்மையான பயனுள்ள 
எண்ணமே கூட வாழ்க்கையை அறிந்து “கொள்வதன் 
விளைவாகத்தான் அமைகிறது என்றும் தம் ULL poe 

பாட்டிலக்கியத்தில் படைத்தனர்.

எல்லா மாந்தர்களின் நன்மைக்காகவே பாடல்களைப் 
படைக்கிறோம் என்பதே உண்மைப் பாவலர்களின் ஒட்டு 

மொத்தக்குரல். “பாட்டினைப் போல்: ஆச்சரியம் பாரின் மிசை 

இல்லையடா” என்றான் பாரதி. அதனால்தான் 'பாட்டின் 

திறத்தாலே வையத்தைப் பாலித்திட வேண்டும். என்று 

வாழ்வியல் மெய்ம்மைக் கோட்பாடாய்க் கொண்டு வாழ்ந்தான். 

மாந்த வாழ்வூ$ட அன்பின் வெற்றியை இலக்கிய 

வாயிலாகத் தருவதே பாவலரின் மேன்மையான உயர்வான 
பணியாகும். அதுவே எதையும் முழுமையாக நோக்கவல்லது. 
சுருக்கமாகச் சொன்னால் 'பாட்டிலக்கியம் அன்பின் பரிசளிப் 
பாகும். எந் நாட்டிலும் எல்லா மக்களிடத்தும் எக்காலத்தில் 

வரலாற்றில் கொடுமுடி(பாக விளங்குவது பாட்டிலக்கியமாகும். 

“பாட்டிலக்கியம்: மாந்தனின் உள்ளுயிரை ஒளிவிடச் 
செய்யும் ஒரு பிழம்பாகும். அது எரிந்து ஒளியூட்டுகிறது. ஓர் 

உண்மையான பாவலன், தவிர்க்க இயலாதவண்ணம் எரிக்கும் 
வலியினால், தன்னையும் மற்றவர்களையும் உணர்ச்சியற்றுப் 

போகச் செய்கிறான். விழிப்புணர்வையும் ஊட்டுகிறான் 
என்பதுதான் இன்றியமையாத முழுமையான செய்தியாகும்.” 
என்பார் இலியோ தோல்சுதாய். இவ் வகையில் தோன்றிய 

பாடல்களே உமர்கயாம் பாடல்கள். மேலை நாடுகளிலும் 

கீழைநாடுகளிலும் எழுத்து வடிவம் பெற்ற 'மொழிகள் பலவும் 

உமர்கயாமை உள்ளுவந்து ஏற்றன. 

தென்மொழிகளில் கள்ளையும் காதற் தீயையும் சேர்ந்த 

தீர்சுவைப் பாடல்கள் எட்வர்டு ' பிட்சொரால்டின் மொழி 

யாக்கம் தழுவி 101 பாடல்கள் வெளிப்பட்டன. பிற 

மொழிகளில் அதன் மொழியாக்கும் எப்படியோ அறியேன்.

தமிழில் இருபதாம் நூற்றாண்டின் இடையில் கவிமணி 
தேவியும் - பாலபாரதி ச.து.சுபோகியாரும், பின்னர் சாமி 

சிதம்பானாரும் பாட்டாக்கம் செய்தனர். 

பாரசீக மொழியின் நேர்மொழியாக்கமில்லாமல் ' தன் 
போக்கில்தான் எட்வர்டு பிட்சொரால்டு ஆங்கில யாய்பில் 

செய்துள்ளார். 

A Book of verse beneath the bough, 

A Jug of wine, a loaf of bread and thou 

Beside me singing in the wilderness 

O, Wilderness, were Paradise enow! 

இதனைக் கவிமணி: 

வெய்யிற் கேற்ற நிழலுண்டு. 

வீசும் தென்றல் காற்றுண்டு 

கய்யிற் கம்பன் கவியுண்டு 

கலசம் நிறைய மதுவுண்டு 

தெய்வ கீதம் பலவுண்டு 

தெரிந்து பாட நீயுண்டு 
வையந் தனில்இவ் வனமின்றி 

வாழும் சொர்க்கம் வேறுளதோ? 

மேற்படி பாடலை ௪.து.சு. யோகியார்: 

மாதவிப் பூங்கொடி நிழலில் 

மணிக். கவிதை நூலொன்றும் 

தீதறு செந்தேன் மதுவும் 
தீங்கனியும் பக்கத்தில்

காதலி நீ பாட்டிசைத்துக் 

கனிவோடு கூடுவையேல் 

ஏதும். இனிக்கவஜை இல்லை 

4இதுவன்றேர் பரமபதம் 

- என ஆங்கில மூலத்தோடொன்றியும் ஒன்றாமலும் 
சென்றாலும் ஆங்கிலத்தின் கருத்தூற்று நெருங்கி யுள்ளது. இப் 
பாடலையே அண்மையில், 'மாப்பெரும்புலவர் உ.வே.சா. 
போல் உமர்கயாமைத் தேடிய அவரிடம் அவர் நண்பரும் 
பாரசீக மூலத்திற்கு மிக நெருக்கமான ..,மாறுபடாத 
ஆங்கிலத்தில் செய்த .பாடல் இது: 

| need a jug of wine, and’ a‘ book of poetry 

Half loaf fora bite to eat, 

Then you and | seated in a deserted spot, 

Will have more wealth than a Sulthan’s realm 

என் தமிழாக்கம் இது: 

கிண்ண நிறைய மதுவும் ,செஞ்சோல், 

கிளர்த்தும் பாடல் நூலுடன் 

உண்ணும் சுவைசேர் மதுவும் போதும் 

உனக்குநான், எனக்கு நீ 

பண்ணிசைக்கும் இன்பம் நம்முள் 
பாலை ழிலத்தில் வாழினும் 

மண்ணும் மன்னர்செல்வ வாழ்வின் 

மேலதாகும் நம்வாழ்க்கையே!

கற்பவர் மூன்று பாடல்களையும் ஒப்பு நோக்கி உணர்க. 
மூலப் பாரசிகப் பாடலின்' ஒலியமைப்பை ஓர் அறிஞர் வழி 

அறிந்தேன். உண்மையான பாட்டு மொழிக்கெனத் தனி 

அளவும் வரம்பும் பொருண்மைக்கேற்ப உள்ளன. அவற்றைத் 

தான் யாப்பு என்கிறோம். அதனைப் பின்பற்றியே என் மொழி 

நடை. 

புதிய தேடலில் மற்றும் ஒரு பாட்டு. ஆங்கில அமைப்பு 

இது: 
If the firmament were ins my hand asin God’s, 

| would have razed it from the midst;; 

| would have made another firmament such that 

The free of heart might easily attain their desire. 

இதனைக் கவிமணி: . 

அன்பே யானும் நீயும் இசைந்து 

அயலில் எவரும் அறியாமல் 

வன்பே உருவாம் விதியினையும் 

வளைத்துள்ளாக்கி முயல்வோமேல் 

துன்பே தொடரும் இவ்வுலகை 

துண்டுதுண்டாய் உடைத்துப்பின் 

இன்பே பெருகி வளர்த்திடுமோர் 

இடமாய்ச் செய்ய இயலாதோ? 

௪.து.சு. போகியார் இதனை: 

காதலியே, ஈசனுடன், 

கலந்தோமேல் இப்படைப்பில்

மோது துன்பக் கோளம்எலாம் 

முழுவதும் கைவசப்படுத்திப் 

பொட்டெனவே போட்டுடைத்துப் 

புதுமையுற நெஞ்சத்துக்கு 
எட்டும்வகை இன்பத்தால் 

இழைத்துப் படைப்போமே. இவ்விரு பாடலையும் 
விஞ்சும் பன்மொழிப்புலவர் கா. அப்பாத்துரையாரின் 

நேர்மையான நம்பிக்கையான மொழியாக்கம் இதோ. 

“காதல் அணங்கனாய்! நீயும் நானும் சேர்ந்தால் 

காதோடு மூக்கில்லாக் காசினியின் கூட்டையெல்லாம் 

மோதித் தகர்த்துத் துகளாக்கி அத்துகளைக் 

காதல் உளநேர்வில் மீட்டுரு ஆக்குவமே” 

திட்ப நுட்பம் செறிந்த பாட்டாக்கத்திற்குச் சான்று இது. 

என் தமிழாக்கம் இது: 

இறைவன் கையில் இருக்கும் விண்என் 

கையகத்தில் இருந்திடில் 
பொடிப்பொடியாய் நொறுக்கி அதைப் 

பூண்டோடு அழித்து ஓட்டுவேன் 
தடைகள் அற்ற என்றன் காதல் 

வேட்கை தழுவும் வகையிலும் 

படைத்தளிப்பேன் நானும் மற்றோர் 

இனிய புதிய விண்ணகம்! 

மூல மொழிபெயர்ப்பே சொன்மையில் முரண்பட்டுள்ளது. 
எனவே பாட்டிலும் பொருண்மை புத்துருவம் பெற்றுள்ளது.

எல்லாப் பாவலர்களும் வெறி கொண்ட பித்தர்களே 

என்பது ஒருபொது வழக்கு. பாரசீகப் பாவலன் உமர்கயாம் 

ஒரு வாழ்க்கைப் பித்தன். வாழ்வின்பத்தை முற்றும் முழுமை 

யாக நுகர்ந்ததின், வெளிப்பாடே இப் பாடல்கள். நாளை 

வாழ்வேன் என்பவள் அறிவிலி, இன்று வாழ எண்ணுவதுகூட 

காலங் கடந்த கருத்தே. நேற்றே வாழத் தொடங்கினவர் 

அழிவுடையர் என்பதே உமர்கயாமின் உண்மை உள்ளொளி. 

, 'புவியினுக்கு அணியாய் ஆன்ற பொருள்தந்து” விளங்கும் 

புதிய கண்டெடுப்புகளைத் தமிழாக்கம் செய்கையில் இதனைச் 

செம்மை செய்தவர் என் அருமைத் தோழர் ம.இலெ. தங்கப்பா. 

அவர்க்கும் புதிய மொழியாக்கத்தை வரவேற்று நுகரும் 

இலக்கிய நேயர்கட்கும் என் நன்றி. 

இந்த உலகில் உள்ள எவர்ககும் 

உண்ணப் பாதி ஆப்பமும் 

குந்தி வாழக் குடியிருக்க 
வீடும் ஒன்று கொண்டவர் 

இங்கு யார்க்கும் ஆண்டை அல்லர் 

அடிமையரும் அல்லரே 

“என்றும் மகிழ்க என்றவர்க்குச் 

சொல்க இன்ப வாழ்க்கையே. 

அன்பன் 

த. கோவேந்தன்

